MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 5
It-Tnejn, 2 ta' Frar 2004 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.06 p.m.

L-Onor Michael Frendo, President tal-Kumitat, ippresieda.

PREŻENTI

Il-Ministru għall-Affarijiet Barranin l-Onor Joe Borg, Jason Azzopardi, l-Onor Evarist Bartolo, l-Onor Josef Bonnici, l-Onor Leo Brincat, l-Onor Jose’ Herrera u l-Onor Clyde Puli.
MINUTI

Il-Minuti ta’ laqgħa numru 4 li saret fis-26 ta’ Jannar 2004, ġew konfermati.
RIŻOLUZZJONI DWAR IL-ĦRUĠ TA’ ORDNI MILL-PRIM MINISTRU SABIEX IT-TRATTAT DWAR IT-TKABBIR TAZ-ZONA EKONOMIKA EWROPEA JITQIES ĦAĠA WAĦDA MAT-TRATTAT TA’ L-ADEŻJONI TA’ MALTA MA’ L-UNJONI EWROPEA  

Il-President tal-Kumitat fetaħ id-diskussjoni billi informa lill-membri li l-Kumitat qiegħed jiltaqa’ wara li tressqet il-Mozzjoni Nru 103 fis-27 ta’ Jannar 2004 u li d-diskussjoni fil-Kumitat se sservi bħala diskussjoni tal-Kamra għaliex il-vot dwar din il-Mozzjoni fl-istess Kamra jittieħed mingħajr diskussjoni.  

Għal dan il-għan huwa stieden lill-Ministru ta’ l-Affarijiet Barranin¸ l-Onor. Joe Borg biex jagħmel il-preżentazzjoni tiegħu u wara sar dibattitu.
Fl-aħħar tad-diskussjoni l-Onor. Frendo talab li l-membri jkollhom għad-dispożizzjoni tagħhom traskrizzjoni verbatim ta’ din il-laqgħa qabel ma jigi formolat ir-rapport li għandu jitressaq quddiem il-Kamra.
ŻVILUPPI FIS-SITT KONFERENZA INTERGOVERNATTIVA: IT-TRATTAT DWAR KOSTITUZZJONI EWROPEA 

ll-Ministru ta’ l-Affarijiet Barranin¸ l-Onor. Joe Borg għamel preżentazzjoni lill-Kumitat dwar l-iżviluppi fis-Sitt Konferenza Intergovernattiva dwar it-Trattat dwar Kostituzzjoni Ewropea.
Fl-aħħar tal-laqgħa, il-President tal-Kumitat informa lill-membri li kellu laqgħa ma’ l-Ambaxxatur Tuneżin li indikalu li kellha ssir żjara mis-Segretarju ta’ l-Istat għall-Affarijiet Barranin Tuneżin f’Malta u ssuġġerixxa li qabel dik il-laqgħa l-Kumitat ikollu l-opportunita’ jittratta r-relazzjonijiet bilaterali bejn Malta u t-Tuneżija.  Għaldaqstant il-Kumitat qabel li r-relazzjonijiet bejn Malta u t-Tuneżija kellha tittella’ fuq l-aġenda tal-Kumitat.
Fid-9.00 p.m. il-Kumitat aġġorna għal data li kellha tiġi komunikata aktar tard.

